
Aniq fаnlаrdа аxbоrоt tеxnоlоgiyаlаri 

 GRAFIKLI O‘QUV VOSITALARNI LOYIHALASHDA SUN’IY INTELLEKT 

TEXNOLOGIYALARINING AMALIY SAMARADORLIGI 

Otaqulova Durdona Rahmonovna 

Navoiy davlat universiteti, dotsent, PhD, O‘zbekiston 

Аnnоtаtsiyа: Ushbu maqolada grafikli o‘quv vositalarni loyihalash jarayonida sun’iy 

intellekt texnologiyalaridan foydalanishning amaliy samaradorligi tahlil qilindi. Shuningdek, sun’iy 

intellekt asosida yaratilgan grafik vositalarning an’anaviy metodlarga nisbatan ustunliklari, 

ularning didaktik samaradorligi hamda pedagogik jarayonga integratsiya qilishning metodik 

jihatlari ochib berildi. Amaliy samaradorlikni aniqlash maqsadida tajriba-sinov ishlari olib borilib, 

natijalarning ishonchliligi Styudent–Fisher kriteriyasi asosida statistik jihatdan isbotlandi. 

Tаyаnсh sо‘zlаr: Sun’iy intellekt, kompyuter grafikasi, raqamli ta’lim, grafikli o‘quv 

vositalar, vizuallashtirish, interaktiv ta’lim. 

 
ПРАКТИЧЕСКАЯ ЭФФЕКТИВНОСТЬ ПРИМЕНЕНИЯ ТЕХНОЛОГИЙ 

ИСКУССТВЕННОГО ИНТЕЛЛЕКТА ПРИ ПРОЕКТИРОВАНИИ ГРАФИЧЕСКИХ 

УЧЕБНЫХ ПОСОБИЙ  

Отакулова Дурдона Рахмоновнa 

Навоийский государственный университет, доцент, PhD, Узбекистан 

Аннотация: В данной статье анализируется практическая эффективность 

использования технологий искусственного интеллекта в процессе проектирования 

графических учебных пособий. Также были выявлены преимущества графических средств, 

созданных на основе искусственного интеллекта, по сравнению с традиционными 

методами, их дидактическая эффективность и методические аспекты интеграции в 

педагогический процесс. С целью определения практической эффективности были 

проведены экспериментальные работы, достоверность результатов была статистически 

доказана на основе критерия Стьюдента-Фишера. 

Ключевые слова: Искусственный интеллект, компьютерная графика, цифровое 

образование, графические средства обучения, визуализация, интерактивное образование. 

 
THE PRACTICAL APPLICATION OF ARTIFICIAL INTELLIGENCE TECHNOLOGIES 

IN THE DESIGN OF GRAPHIC EDUCATIONAL MATERIALS  

Otakulova Durdona   

Navoi State University, Associate Professor, PhD, Uzbekistan 

Аbstrасt: In this article, the practical effectiveness of using artificial intelligence 

technologies in the process of designing graphic learning tools was analyzed. Also, the advantages 

of graphic tools created on the basis of artificial intelligence over traditional methods, their 

didactic effectiveness, and methodological aspects of integration into the pedagogical process were 

revealed. To determine practical effectiveness, experimental work was carried out, and the 

reliability of the results was statistically proven based on the Student-Fisher criterion. 

Kеywоrds: Artificial intelligence, computer graphics, digital education, graphic learning 

tools, visualization, interactive education. 

Kirish. “Bugungi kunda kompyuter grafikasiga oid ko‘plab amaliy dasturlar 

yaratilgan bo‘lib, ular yordamida turli loyiha ishlarini bajarish mumkin.  Buning 

uchun avvalo kompyuterning grafik dasturlari yordamida turli loyiha ishlarini 

bajarishda dastlab, ularni kompyuterning grafik dasturlari bilan ishlashga oid 

ko‘nikmasini”[1] shakllantirish lozim. Ayniqsa, nomutaxassislar uchun ancha vaqt 

talab etadi.  

Hozirda sun’iy intellekt texnologiyalari yordamida mavzuga moslab rasmlar 

yaratish tahrirlash va ularga turli animatsiya effektlari berish imkoniyati oson hamda 

kam vaqt talab etadi. “Nafaqat ta’lim sohasida balki sun’iy intellekt texnologiyalari 

muhandislik, tibbiyot, biologiya, zoologiya, sotsiologiya, madaniyatshunoslik, 

siyosatshunoslik, iqtisodiyot, biznes, sud ekspertizasi va boshqa inson faoliyatining 

turli sohalarida oldin farmalizatsiyalash va algoritmlashtirish imkoni yo‘q deb 

hisoblangan masalalarni yechish uchun xilma-xil kompyuter dasturlarini yaratishga 

imkoniyatini  bermoqda”[1-2].  

“Ta’lim jarayonida mashg‘ulotlarni loyihalashda professor-o‘qituvchi 

tomonidan talabalarning ijodiy qobilyatini va kasbiy kompetentligini oshirishga 

xizmat”[1] qiluvchi turli grafik modellarni vizual taqdim etish hamda simulyatsion 

jarayonlarni loyihalash muhim sanaladi. Har bir mavzu doirasida ta’lim 

oluvchilarning ijodiy qobiliyatini rivojlantirish zamonaviy pedagogikaning ustuvor 

vazifalaridan biri hisoblanadi. Chunki ijodiy fikrlash shaxsning mustaqil qaror qabul 

qilishi, muammolarni innovatsion yondashuv asosida hal etishga hamda yangi 

g‘oyalarni ilgari surish kompetensiyalarini shakllantirish lozim. 

Adabiyotlar tahlili. “Ta’limda zamonaviy infografik vizual grafik 

modellardan foydalanib o‘quv vositalari loyihalash bugungi kunda pedagogika va 

raqamli transformatsiya jarayonlarining kesishgan nuqtasida shakllanayotgan muhim 

ilmiy yo‘nalishlardan”[2] biridir. S.S. Azimov tomonidan olib borilgan ilmiy 

tadqiqotlarda “Oliy ta’lim muassasalarida ta’lim jarayonini samarali tashkil etishda 

grafik dasturlardan foydalanishning metodik asoslari chuqur tahlil qilingan. Xususan, 

muallif talabalarning kasbiy kompetentligini rivojlantirishda grafik dasturlar muhim 

didaktik vosita sifatida xizmat qilishini asoslab beradi”[3]. Shuningdek, 

U.A.Nasritdinova “Kompyuter grafikasi” o‘quv fani mazmuni va didaktik vositalari 

imitatsion modellashtirish texnologiyasining fazoviy grafik tasvirlash imkoniyatlarini 

aniqlashtirgan[4]. B.Xolmurodovning fikriga ko‘ra “Sun’iy intellektni ta’lim 

jarayonlariga tadbiq etish va talabalarni AI asosida mustaqil bilim olish 

imkoniyatlarini ko‘rib chiqadi. Sun’iy intellekt vositalarining oliy ta’limga 

integratsiyalashuvi, ayniqsa, universitet talabalarining mustaqil ijodiy qobiliyatini 

o‘zgarishiga olib keldi”[5]. 

 “Ye.B.Korobiy, B.Lucas, E.Spencerlarning fikriga ko‘ra, ijodkorlik murakkab 

va ko‘p qirrali hodisadir. Ularning ta’kidlashicha, uning murakkabligi, birinchi 

navbatda, ko‘plab nazariy va amaliy o‘rganish yo‘nalishlarining mavjudligi bilan 

ifodalanadi”[6].  “Amerikalik olim D.Vekslerning ta’kidlashicha, ijodiy qobiliyat 

shaxsga bir muammo yoki masala yuzasidan birdaniga bir nechta yechimlar paydo 

bo‘lishini taqozo etadi va shablonli, zerikarli fikrlashdan farq qilib, jarayon, hodisalar 

mohiyatidagi o‘ziga xoslik, noyoblik sifatlarini anglashga yordam beradi”[7]. 

Tadqiqot metodologiyasi. “Pedagogik nuqtai nazardan yondashganda, ijodiy 

qobiliyat yangi g‘oyalarni ishlab chiqarishga tayyorlikni tavsiflovchi hamda mustaqil 

omil sifatida iqtidorlilikning tarkibiga kiruvchi qobiliyati ma’nosini ifodalaydi” [8]. 

“Umuman olganda, yangilik yaratishga qaratilgan faoliyat – ijodiy qobiliyat deb 

tushuniladi. Ijodiy qobiliyatli shaxs esa, o‘zining fikrlashi, dunyoqarashi, doimo 

yangiliklarga intilishi, o‘z ustida tinimsiz ishlashi, muammoga boshqa shaxslarga 

qaraganda noodatiy tarzda yechim topa olishi va qiziqarli suhbatdosh bo‘lish kabi 

xususiyatlarni o‘zida aks ettirmog‘i lozim. Ijodiy qobiliyat faqat yangi g‘oyalarni 

yaratish uchun emas, balki hayot tarzining, yoki alohida olingan aspektlarni 

yaxshilash uchun qo‘llash va shaxsning ichki dunyosi rivojlanishida muhim o‘rin 

tutadi” [9-11]. 

Keltirilgan fikrlar asosida aytish mumkinki, bo‘lajak har bir fan o‘qituvchilari 

“kompyuter grafikasiga oid qobiliyati – bu turli grafik loyihalarni ishlab chiqish, 

murakkab animatsiya effektlarni yaratish, fikrlashning nostandart usullari 

asosida”[11] turli grafik mahsulotlarni modellashtirishi lozim. Shu bois bunday 

muammolarni hal etish uchun turli sun’iy intellekt tizimlaridan foydalanish lozim. 

Hozirda turli grafiklar loyihalashga oid sun’iy intellkt tizimlari ishlab chiqilgan. 

Masalan, Chart GPT, Capilot, Midjourney, DALL-E, Pixverse AI va boshqalar. Ular 

yordamida har bir fan o‘qituvchilari grafikli o‘quv vositalarni loyihalashda har bir 

o‘quvchining bilim darajasi, o‘rganish uslubi va qiziqishlaridan kelib chiqib, uning 

individual ehtiyojlariga qarab qisqa vaqt ichida tayyorlay oladi. “Shuningdek, 

bo‘lajak o‘qituvchilarning quyidagi komponentlarini rivojlantirishga alohida e’tibor 

qaratiladi: 

 Motivatsion komponenti - talabaning grafik o‘quv vositalarni yaratishga 

bo‘lgan qiziqishi, kasbiy ahamiyatini anglash, innovatsion yondashuvi shakllanadi; 

 Kognitiv komponenti - ko‘p o‘lchovli grafika, vizual kommunikatsiya, 

kompozitsiya, rang nazariyasi, 3D/2D model, animatsiya, interfeys, pedagogik dizayn 

va didaktik talablar bo‘yicha bilimlar ega bo‘ladi; 

 Kasbiy komponenti - dasturiy vositalardan foydalanish, grafik elementlarni 

yaratish, modellashtirish, vizuallashtirish, interaktiv o‘quv materiali tayyorlash, 

texnik jihatdan to‘g‘ri loyihalashtirish imkoniyati; 

 Taqqoslash komponenti -tayyorlangan o‘quv vositasini tahlil qilish, 

kamchiliklarni aniqlash, takomillashtirish”[11], foydalanuvchi ehtiyojiga moslashtira 

oladi. 

 Buning natijasida, bo‘lajak har bir fan o‘qituvchilari “ijodiy qobiliyatini 

oshirish orqali sun’iy intellekt texnologiyalari bilan ishlash emas, balki amaliy 

muammolarni yechishga va mustaqil ravishda grafikli o‘quv vositalarni loyihalash 

animatsiya effektlarini va turli infografikli topshiriqlarni mustaqil loyihalashga 

erishiladi”[11].   

Tahlil va natijalar: Oliy ta’lim muassasasi talabalarida informatika va axborot 

texnologiyalari fani turkumiga kiruvchi “Axborot texnologiyalarini kasbiy faoliyatda 

qo‘llash” fanidan grafik modelli o‘quv vositalarini loyihalashda sun’iy inttellekt 

texnologiyalari yordamida yaratish samaradorligini aniqlash maqsadida tajriba-sinov 

ishlari olib borildi. Tajriba-sinov ishlariga “Xorijiy til va adabiyot (ingliz tili)” 

yo‘nalishi talabalari jalb etilib, ular tajriba (30 nafar) va nazorat (30 nafar) 

guruhlariga ajratildi. Talabalarning tajriba va nazorat guruhlariga ajratishda bilim 

darajasi bir xillikka e’tibor qaratildi. Ularning tajriba boshidagi ko‘rsatkichi quyidagi 

jadvalda keltirilgan (1-rasmga qarang). 

1-jadval. 

Tajriba va nazorat guruhiga jalb etilgan talabalarning tajriba boshidagi 

natijalari 

Ushbu jadvaldan quyidagi diagrammani hosil qilamiz (2-rasmga qarang). 

 

2-rаsm. Talabalarning tajriba boshidagi o‘zlashtirish dinamikasi 

Jalb etilgan tajriba guruhidagi 202-24-A-XA “Xorijiy til va adabiyot (ingliz 

tili)” yo‘nalishi talabalarning tadqiqot doirasida taklif etilgan grafik modelli o‘quv 

vositalarini sun’iy inttellekt texnologiyalari yordamida loyihalashtirdi. Nazorat 

guruhi 202-24-G-XA “Xorijiy til va adabiyot (ingliz tili)” yo‘nalishi talabalarga esa 

bu imkoniyat berilmadi. Tajriba va nazorat guruhiga ajratilgan talabalarning tajriba 

oxiridagi ko‘rsatkichlari 2-jadvalda keltirilgan. 

2-jadval 

Tajriba va nazorat guruhiga jalb etilgan talabalarning tajriba oxiridagi 

natijalari 

Ushbu 2-jadvaldagi  talabalarning tajriba oxiridagi natijalarini o‘zlаshtirish 

dinаmikаsini quyida keltirilgan (3- rаsmgа qаrаng): 

3-rаsm. Talabalarning tajriba oxiridagi o‘zlashtirish dinamikasi 

Mazkur tajriba-sinovga jalb etilgan “Xorijiy til va adabiyot (ingliz tili)”  

yo‘nalishi talabalarning tadqiqot doirasida taklif etilgan grafik modelli o‘quv 

vositalarini loyihalashda sun’iy inttellekt texnologiyalari yordamida loyihalashtirish  

natijalari tahlil etilib, ishonchliligini tekshirish maqsadida Styudent-Fisher kriteriyasi 

asosida matematik-statistik tahlil etildi. Mazkur kriteriyadan foydalanishda 

tanlanmalar uchun mos o‘rta qiymatlar 


 formulalaridan fodalanildi. Hisoblash natijasiga ko‘ra, tajriba 

sinfining o‘rtacha o‘zlashtirish ko‘rsatkichi nazorat guruhiga nisbatan yuqori 

ekanligi, ya’ni  10,7 % ga oshganligi ma’lum bo‘ldi. 

Xulosa qilib aytganda, oliy ta’lim muassasalarida bo‘lajak har bir fan 

o‘qituvchilarining kompyuter grafikasiga oid qobiliyatlarini rivojlantirish zamonaviy 

ta’limning muhim yo‘nalishlaridan biri hisoblanadi. Ushbu qobiliyat nafaqat turli 

grafik loyihalarni yaratish, balki murakkab animatsion effektlarni ishlab chiqish va 

nostandart fikrlash asosida innovatsion grafik mahsulotlarni modellashtirishni ham 

o‘z ichiga oladi. 

Shu nuqtai nazardan, ta’lim jarayonida sun’iy intellekt tizimlaridan samarali 

foydalanish alohida ahamiyat kasb etadi. Chunki sun’iy intellekt texnologiyalari 

talabalarning ijodiy fikrlashini kengaytirish, loyihalash jarayonini optimallashtirish 

hamda individual yondashuv asosida kasbiy kompetentligini rivojlantirish imkonini 

beradi. Natijada, kelajak o‘qituvchilari zamonaviy raqamli muhitda samarali faoliyat 

yurita oladigan, innovatsion yondashuvga ega va yuqori malakali mutaxassislar 

sifatida shakllanadi. 

